
GOUVÈNÈ CUOMO ANONSE 123 NOUVO DJÓB KAP VINI NAN LWÈS NEW YORK ANBA START-UP NY 

 

Senk biznis yo ki te afilye avèk Inivèsite nan Buffalo pou lokalize oswa elaji nan WNY, envesti plis pase 

$3 milyon 

 

Gouvènè Andrew M. Cuomo jodia te anonse ke senk biznis yo ki te afilye avèk Inivèsite nan Buffalo pral 

lokalize oswa elaji nan lwès New York anba pwogram START-UP NY, pote yon estimasyon 123 nouvo 

djòb ak plis pase $3 milyon nan envestisman nan rejyon an.  

 

“Travay ak biznis ap retounen nan Buffalo, pote nouvo enèji ak antouzyas nan tout rejyon an,” Gouvènè 

Cuomo te deklare. “START-UP NY se jis yon pati nan strateji eta pou relanse ekonomi nan lwès New 

York, e anons jodia sou plis pase 120 djòb ak $3 milyon nan nouvo envestisman se plis bòn nouvèl pou 

rejyon an. Biznis sa yo rekonèt redemaraj Buffalo ak Lwès New York, ak atravè pwogram START-UP NY 

pral yon pati nan pwogrè kontinyèl ak elan ekonomik.” 

 

Biznis yo kap elaji oswa lokalize nan lwès New York gen ladan: 

 

Mitigate Injury Management, Inc. se yon nouvo konsèy jesyon nan nivo antrepriz ki pral bay yon 

varyete sèvis a konpayi Fortune 1000 yo pou amelyore dosye sekirite yo ak diminye depans pou 

konpansasyon travayè yo. Konpayi an pral lokalize nan Bilding Gateway pou devlope lojisyèl pwopriyetè 

pou bay sèvis konsiltatif nan yon fason ki pi efikas epi kreye 81 nouvo djòb net pandan lap envesti 

$115,000. 

 

You First Services, Inc. se yon biznis ki egziste deja nan Eta New York kap chèche pou komèsyalize 

teknoloji ki te kreye nan anviwonman laboratwa a, men ki pat sipòte pa resous ki nesesè pou rive nan 

mache a. Konpayi an pèfòme rechèch ak devlopman ki nesesè pou detèmine potansyèl komèsyalizasyon 

epi pote nouvo teknoloji a mache a, tankou apwobasyon FDS pou yon pwodui. You First Services pral 

elaji administrasyon l, devlopman biznis, ak anplwaye R&D pou pèmèt plis pwojè komèsyalizasyon 

similtane. Konpayi an pral elaji nan Baird Research Park epi kreye sèt nouvo djòb net pandan lap envesti 

$110,000. 

HarkerBIO, LLC se yon nouvo biznis bio-teknoloji ki bay sèvis pou avanse rapidman devlopman famasetik 

yo. Baze sou teknoloji yo ki te devlope nan Enstiti Rechèch Medical Hauptman-Woodward ki rekoni 

mondyalman, Harker BIO detèmine rezolisyon atomik pre, strikti ki gen twa-dimansyon nan sible 

medikaman ak sible medikaman – ajan terapetik konplèks pou grandman akselere pwosesis konsepsyon 

medikaman. Grasa patenarya endistri yo, yap devlope nouvo jenerasyon terapetik pou yon laj evantay 

maladi ak kondisyon sante. Konpayi an pral lokalize nan 700 Elicott Street, Buffalo, epi kreye 10 nouvo 

djòb net pandan lap envesti $500,000. 

 

ZeptoMetrix Corporation se yon konpayi bio-teknoloji ki egziste deja kap elaji nan Anèks Sant Inovasyon 

nan Kanpis Inivèsite nan Buffalo. ZeptoMetrix spesyalize nan pwodui ak sèvis pou mache dyagnostik 

maladi enfektyez mondyal, ofri devlopè yo sipò nan konsepsyon twous pou tès a manifakti komèsyal ak 

lansman pwodui dyagnostik yo. Konpayi an pral kreye 10 nouvo djòb nèt epi envesti $575,000. 

 

Robb Surgical Devices, LLC se yon konpayi aparèy operasyon ki te jwenn dwa pou fabrike yon woman, 

patante, eponj laparoskopik. Biznis lan pral lokalize nan Sant Ekselans Bilding Bio-enfòmatik epi kreye 15 

nouvo djòb net pandan lap envesti $1.87 milyon. 

 

Chanselye SUNY Nancy L. Zimpher te deklare, “Okenn kote nan peyi a ap fè nouvo biznis e antreprenè yo 

kanpe pou yo benefisye plis nan fè patenarya avèk pi wo nivo edikasyon pase nan Eta New York, grasa 

gwo siksè nan pwogram START-UP NY Gouvènè Cuomo a. Avèk enterè ak envestisman kap vini soti 

toupatou nan mond lan ak nouvo djòb ki te kreye nan chak rejyon, START-UP NY te bay yon etensèl pou 

ekonomi nou an ak pou SUNY, fè Eta New York vini yon plas ki pi konpetitif pou fè biznis ak ogmante valè 

ansèyman, aprantisaj, ak fè rechèch nan kolèj ak inivèsite nou yo. Kanpis SUNY yo nan chak rejyon fyè 

pou l enplemante inisyativ transfòmatif sa a.” 

 

UB President Satish K. Tripathi te deklare, “Nou kontan pou n akeyi senk nouvo konpayi sa yo, e nou 

kontan anpil pou n pouswiv wòl lidèchip UB yo nan kad pwogram START-UP NY Gouvènè a. Pwogram sa 

a se yon fason inove ak efikas anpil pou tire pati nan tout atou ke yon gwo inivèsite rechèch pote pou 

rejyon nou an. E li gen benefis sibstansyèl pou antrepriz akademik nou an — soti nan nouvo opòtinite 

staj ak antreprenarya pou etidyan nou yo; pou kreye plis travay ak atire talan mondyal nan rejyon nou 

an ak kreye nouvo avni pwofesyonèl pou diplome nou yo; ak nouvo opsyon pou pwofesè nou yo pote 

eksperyans yo nan rechèch ak devlopman endistriyèl.” 

 

Senatè Tim Kennedy te deklare, “ START-UP New York ap kreye travay ke nou bezwen la nan lwès New 

York. Nouvo djòb sa yo se sèlman kòmansman avèk menm plis bagay ankò kap vini nan yon avni pwòch. 

START-UP ap jwe yon gwo pati nan redemaraj ekonomik Buffalo e vil nou an sou mouvman ankò grasa 

lidèchip Gouvènè Cuomo nan Buffalo Billion ak START-UP New York. Mwen fyè pou m vote an sipò 

START-UP, e mwen kontan pou m wè ke li deja ap peye enterè pou Buffalo ak lwès New York.” 

 

Manm asanble Crystal Peoples-Stokes te deklare, “START –UP NY ap kontinye pote nouvo djòb epi kenbe 

travay ki egziste deja yo la nan anba lavil Buffalo. Buffalo gen kolèj ak inivèsite nivo mondyal, konbine 

avèk yon anviwonman ki pa gen taks pou biznis yo kontinye stimile kwasans nan Buffalo ak nan lwès 

New York. ZeptoMetrix, bay sèvis nan endistri Dyagnostik ak Rechèch Famasetik. Ajoute dis nouvo djòb 

epi kenbe karant-senk djòb montre angajman yo a Buffalo ak koridò kap grandi a nan zòn Main Street. 

Mwen aplodi Gouvènè Cuomo paske li te fè START-UP NY yon reyalite e lap kontinye efò l pou relanse 

ekonomi an pou lwès New York.”  

 

Manm asanble Raymond Walter te deklare, “Pote nouvo, travay ki peye byen nan kominote nou an gen 

wo enpòtans epi pote yon konpayi teknoloji tankou You First Services pral fè yon long wout nan reyalize 

objektif sa a. Map rete tann pou m wè kisa nouvo patenarya sa ant konpayi Start-Up sa ak Inivèsite nan 

Buffalo kapab kreye. Se yon moman enteresan nan kominote nou an e mwen espere plis ti biznis pral 

chwazi pou enstale nan zòn nou an.” 

 

Enfòmasyon sou START-UP NY 

START-UP NY ap chèche akselere lespri entreprenè ak kreyasyon djòb nan tout eta a sou yon gwo baz, ak 

yon konsantrasyon espesyal sou rejyon nò New York. Sistèm kanpis Inivèsite Eta New York la, (SUNY), 

Inivèsite Vil New York (CUNY), avèk inivèsite prive ak lòt kominote kolèj yo, pral sèvi kòm yon estrikti 

pou pwogram START-UP NY pou atire teknik avanse ak lòt demaraj, kapital pou antrepriz, nouvo biznis 

ak envestisman k ap sòti tout kote nan lemonn. Nan kad pwogram lan, biznis yo gen opòtinite pou yo 

fonksyone nèt san taks pandan 10 lane sou kanpis ak espas kalifye. Patnè biznis yo pral asosye ak 

enstitisyon etid siperyè yo epi yo pral kapab jwenn espè nan sektè a ak laboratwa rechèch avanse. 

 

Anba START-UP NY, kolèj ak inivèsite ki enterese yo elabore plan kap idantifye objektif yo pou pwogram 

lan ak espas ke yo pwopoze pou deziyen kòm san taks, ansanm avèk kalite biznis ak endistri ke yap 

chèche pou atire atravè inisyativ la. Kolèj piblik ak inivèsite yo, gen ladan SUNY, bay plan yo a moun ki 

gen enterè nan kominote a pou 30-jou peryòd kòmantè anvan yo soumèt plan yo a ESD, sa ki, an 

konsiltasyon avèk Chanselye SUNUY, revize plan yo pou apwobasyon final ak deziyasyon zòn taks lib. 

Plan CUNY yo, apre yon peryòd 30-jou kòmantè, egalman ap revize ak apwouve pa ESD. Plan yo te 

soumèt pa lekòl prive yo ap revize pa ESD ak prezante nan Konsèy Apwobasyon START-UP NY pou 

apwobasyon final ak deziyasyon zòn san taks. 

 

Depi yo aksepte yon lekòl nan START-UP NY, biznis ki enterese yo kapab kòmanse aplike pou pwogram 

lan atravè kolèj oswa inivèsite ki patwone a. Apre yon revizyon konplè ak apwofondi de yon aplikasyon 

pa kolèj oswa inivèsite ki patwone a ak ESD, biznis apwouve ki kreye nouvo djòb nèt la pral opere 100 

pousan zewo taks pou 10 ane, yo pap peye taks revni eta, biznis oswa taks antrepriz eta oswa taks lokal, 

taks sou lavant, taks sou pwopriyete oswa fè franchiz. 

 

Jiska dat 57 lekòl te apwpouve pou START-UP, etabli plis pase 310 zòn san taks pou nouvo biznis ak sa 

kap grandi yo pou opere nan oswa toupre kanpis yo. Chak lekòl ki apwouve Plan START-UP NY disponib 

nan www.startup-ny.com.  

 

START-UP NY gen ladan bon dispozisyon pou bay pwoteksyon kont fwod. Biznis yo egzije pou soumèt 

sètifikasyon nan ESD, ak bay manti nan sètifikasyon yo se yon krim. Pwogram lan gen ladan tou 

dispozisyon sevè pou pwoteje kont abi tankou chanjman djòb pami ajans ki konsène yo oswa “k ap fè ti 

chanjman,” lè yon konpayi senpleman re-fòme anba yon nouvo non epi li fè anplwaye li genyen deja yo 

se nouvo djòb kounye a. Answit, START-UP NY gen ladan mezi pou anpeche operasyon entèn ak konfli 

enterè. Nan ka lè gen fwod, Eta a ap gen dwa pou rekipere avantaj yo bay pou biznis yo. Konpayi ki pa 

satisfè kondisyon pwogram nan - tankou lè yo pa satisfè limit kreyasyon djòb yo - ka gen avantaj yo 

redwi, sispann oswa elimine. ESD ap gen otorizasyon pou revize done konpayi an pou asire yo te kreye 

ak konsève djòb yo, epi pou mete yon pwen final nan patisipasyon konpayi ki pa kreye nouvo djòb ditou. 

ESD ap gen obligasyon pou pibliye yon rapò jeneral chak ane pou pèmèt piblik la evalye enpak pwogram 

nan. 

